
Gangashtakam 10

ಗಂಗಾಷ್ಟಕಮ್ ೧೦

ಶ್ರೀಗಣೇಶಾಯ ನಮಃ ।
ಗಿರಿರಾಜಸುತಾಂವಿತುಲಾಂವಿತತಾಂ ತ್ರಿದಶೈರ್ಮಹಿತಾಂ ವಿಯತಃಪತಿತಾಮ್ ।
ಕಲುಷೈರಹಿತಾಂನರದೇವಹಿತಾಂಪ್ರಣಮಾಮಿ ಸಿತಾಂವಹುಸತ್ತ್ವಯುತಾಮ್  ॥ ೧॥
ಅತಿಪೂತಗತಾಮೃಷಿರಾಜನತಾಂಭುವನಪ್ರಥಿತಾಮಭಿಜಾತಚಿತಾಮ್  ।
ಮುನಿಮಾನಿನುತಾಂಮನುಜೈರಮಿತಾಂಪ್ರಣಮಾಮಿ ಸಿತಾಂಮುನಿವಕ್ರಮಿತಾಮ್ ॥
೨॥
ಶಿವಶೀರ್ಷಗತಾಂ ಕಲನಾದಯುತಾಂಭುಜಗೇನನುತಾಮಜವಿಷ್ಣುಹಿತಾಮ್  ।
ಅವಿಗೀತಮತಾಂ ಕೃತಸಿಂಧುರತಾಂ ಪ್ರಣಮಾಮ್ಯಮೃತಾಂ   ಹರಿಪಾದಮೃತಾಮ್ ॥
೩॥
ಜನನೀವಿನತಾಂಸುರಹಸ್ತಿಗತಾಂ  ದನುಜೈರಜಿತಾಂ ತಪಸಾವಿಜಿತಾಮ್ ।
ಜಲದಾನರತಾಂ ದಯಯಾವಿದಿತಾಂ ಪ್ರಣಮಾಮ್ಯಮೃತಾಂ   ಬಹುಭಾಗ್ಯಯುತಾಮ್
॥ ೪॥
ಶ್ರುತಿಸಾರಮಿತಾಂ  ಸ್ಮೃತಿಷು ಪ್ರಥಿತಾಂ  ಕಲಿದೋಷಕೃತಾಂ ಶರಣಂಪ್ರಚಿತಾಮ್  ।
ಘೃತದೇವಹುತಾಂ ಗುಣಿಭಿಃ ಪ್ರಣತಾಂ  ಪ್ರಣಮಾಮ್ಯಮೃತಾಂ   ಬಹುಭಾಗ್ಯಯುತಾಮ್
॥ ೫॥
ಜನತಾಕುಲಿತಾಂಬಹುಧಾಲಲಿತಾಂಕೃತರಮ್ಯರುತಾಂ  ಶಮನಾದಿನುತಾಮ್ ।
ನರಲೋಕಗತಾಂ ಪರಮಾರ್ಥಯುತಾಂ ಪ್ರಣಮಾಮ್ಯಮೃತಾಮಪರಾಧಿಹಿತಾಮ್   ॥
೬॥
ಬಹುವೇಣಿಯುತಾಂಜಲಜಾನಹತಾಂಯತಿಭಿರ್ಮಿಲಿತಾಮಧಿಕಾಶಿ ಶಿತಾಮ್ ।
ಸ್ಫಟಿಕೋಪಮಿತಾಂ ಸ್ತುತಿಗೀತಿಮತಾಂ ಪ್ರಣಮಾಮ್ಯಜಿತಾಮಧಿರಾಜನತಾಮ್   ॥ ೭॥
ಸಕಲಾಸುಹಿತಾಂ ಸತತಾವಹಿತಾಂಕುಣಪೈಃ ಪಿಹಿತಾಂಚಿಕುರಾವಚಿತಾಮ್ ।
ವಿಹಗಧ್ವನಿತಾಂ  ವಿಧಿಪಾತ್ರಮತಾಂ  ಪ್ರಣಮಾಮ್ಯಜಿತಾಂ  ಶ್ರುತಿಸಂಪ್ರಥಿತಾಮ್   ॥ ೮॥
ಇತಿ ರವೀಂದ್ರಕುಮಾರ  ಸಿದ್ಧಾಂತಶಾಸ್ತ್ರಿ   ಕೃತಂಗಂಗಾಷ್ಟಕಂ ಸಂಪೂರ್ಣಮ್ ।

